
 

 

ᑭᖑᓂᑦᑎᓂ ᖃᓄᐃᓕᐅᕈᑕᐅᓯᒪᔪᑦ 

ᖁᓕᐅᓕᖓᔪᑦ ᓯᕗᓪᓕᖅᐹᖅᓯᐅᑏᑦ ᐱᖁᔭᕐᒥᒃ ᐊᐅᓚᑦᓯᔾᔪᑏᑦ ᑎᓕᐅᕆᒍᑏᓪᓗ ᐊᑐᓕᓛᖅᑐᑦ ᔪᓚᐃ 1, 2015: 

 

1) ᑐᓂᓯᓯᒪᒍᓐᓇᓂᕐᒧᑦ ᐱᔪᓐᓇᐅᑎᓂᒃ ᐱᖁᔭᖅᑎᒍᑦ ᐊᐅᓚᑦᓯᔾᔪᑏᑦ 

ᒪᓕᑦᑐᒍ ᓄᓇᕗᒻᒥ ᓄᓇᑖᖅᓯᒪᓂᕐᒧᑦ ᐊᖏᕈᑎᓂ, ᐃᓄᐃᑦ ᐊᖑᓇᓱᑦᑐᓕᕆᔨᒃᑯᓪᓗ ᑲᑐᔾᔨᖃᑎᒌᖏᑦ 

ᑐᓂᓯᓯᒪᒍᓐᓇᖅᑐᑦ ᐊᖑᓇᓱᒍᓐᓇᓂᕐᒧᑦ ᐱᔪᓐᓇᐅᑎᓂᒃ ᐊᒻᒪᓗ/ᐅᕝᕙᓗ ᐃᓚᖏᓐᓂᒃ ᐊᖑᔭᐅᒍᓐᓇᖅᑐᑦ 

ᐃᓱᓕᑦᑕᕐᕕᓕᐅᖅᑕᐅᓯᒪᔪᓂᒃ ᑭᓇᑐᐃᓐᓇᕐᒧᑦ ᐅᕝᕙᓘᓐᓃᑦ ᓇᖕᒥᓂᖃᖅᑎᐅᔪᓄᑦ. ᑖᒃᑯᐊ ᐱᖁᔭᕐᒥᒃ ᐊᐅᓚᑦᓯᔾᔪᑏᑦ 

ᐋᖅᑭᑦᓯᒍᑕᐅᔪᑦ ᐱᓕᕆᔾᔪᓯᕐᓂᒃ ᐋᖅᑭᐅᒪᓂᖏᓐᓂᓪᓗ ᑐᓂᓯᓯᒪᒍᓐᓇᓂᕐᒧᑦ ᐱᔪᓐᓇᖁᓪᓗᒋᑦ 

ᓇᓗᓇᐃᖅᑕᐅᓯᒪᒍᓐᓇᖁᓪᓗᒋᓪᓗ ᐊᑎᓕᐅᖅᑕᐅᓯᒪᓗᑎᓪᓗ. 

 

2) ᐱᑕᖅᑕᐃᓕᕝᕖᑦ ᓄᓇᐃᑦ ᐱᖁᔭᕐᒥᒃ ᐊᐅᓚᑦᓯᔾᔪᑏᑦ 

ᑖᒃᑯᐊ ᐱᖁᔭᕐᒥᒃ ᐊᐅᓚᑦᓯᔾᔪᑏᑦ ᑲᔪᓯᑎᑦᓯᒍᑕᐅᓂᐊᖅᑐᑦ ᐱᑕᖅᑕᐃᓕᕕᓐᓂᒃ ᐊᑕᕙᒌᖅᑐᓂᒃ ᒪᓕᑦᑐᒋᑦ ᒫᓐᓇᐅᔪᖅ 

ᐱᖁᔭᕐᒥᒃ ᐊᐅᓚᑦᓯᔾᔪᑎᓂ. ᓄᑖᓂᒃ ᓄᓇᓂᒃ ᐋᖅᑭᑦᓯᕕᐅᔪᖃᙱᑦᑐᖅ, ᓄᑖᓂᓪᓗ ᐃᓱᓕᑦᑕᕐᕕᓕᐅᙱᑦᑐᑦ 

ᒪᓕᑦᑕᐅᒋᐊᓖᓐᓂᒃ ᒫᓐᓇᐅᔪᖅ ᓇᓗᓇᐃᖅᑕᐅᓯᒪᔪᓂ. 

 

3) ᐊᑭᓖᒋᐊᖃᕈᑕᐅᕙᑦᑐᓄᑦ ᐱᖁᔭᕐᒥᒃ ᐊᐅᓚᑦᓯᔾᔪᑏᑦ 

ᑖᒃᑯᐊ ᐱᖁᔭᕐᒥᒃ ᐊᐅᓚᑦᓯᔾᔪᑏᑦ ᐋᖅᑭᑦᓯᒍᑕᐅᔪᑦ ᐊᑭᓖᒋᐊᖃᕈᑕᐅᔪᓂᒃ ᐊᑕᖏᖅᑐᒋᑦ ᓚᐃᓴᓐᓯᓄᑦ ᐱᔪᓐᓇᐅᑎᓄᓪᓗ 

ᑐᓂᔭᐅᕙᑦᑐᓄᑦ ᒪᓕᑦᑐᒍ ᐱᖁᔭᖅ ᐱᖁᔭᕐᒥᓪᓗ ᐊᐅᓚᑦᓯᔾᔪᑎᓂᒃ. ᐊᑭᓖᒋᐊᖃᕈᑕᐅᔪᑦ ᓚᐃᓴᓐᓯᓄᑦ ᐱᔪᓐᓇᐅᑎᓄᓪᓗ 

ᐊᓯᔾᔨᖅᑕᐅᓚᐅᖅᓯᒪᙱᑦᑐᑦ 1980-ᖏᓐᓂᓂᑦ, ᑲᓇᑕᓕᒫᒥᓗ ᐊᑭᑭᓐᓂᖅᐹᖑᓪᓗᑎᒃ. ᐊᕙᑎᓕᕆᔨᒃᑯᑦ 

ᖃᐅᔨᓴᓚᐅᖅᑐᑦ ᖃᑦᓯᓂᓪᓗ ᐊᑭᓖᑎᑦᓯᖃᑦᑕᕐᒪᖔᑕ ᐊᓯᖏᓐᓂ ᑲᓇᑕᒥ ᐊᕕᑦᑐᖅᓯᒪᓂᖏᓐᓂ, ᐊᑭᖏᓪᓗ 

ᓯᕗᓪᓕᖅᐹᖅᓯᐅᑎᓂ ᐱᖁᔭᕐᒥᒃ ᐊᐅᓚᑦᓯᔾᔪᑎᓂ ᓇᓗᓇᐃᖅᑕᐅᓯᒪᔪᑦ ᒪᓕᑦᑐᒋᑦ ᑲᓇᑕᒥ ᐊᑭᖏᑦ ᕿᑎᐊᓃᑦᑐᑦ. 

ᐊᓯᔾᔨᓗᐊᙳᐊᕐᓂᖅᐹᖅ ᐊᑭᓖᒍᓯᐅᔪᓂ ᒫᓐᓇᐅᔪᖅ ᑮᓇᐅᔭᐃᑦ ᐃᓯᖅᐸᓪᓕᐊᔪᓕᒫᑦ ᓚᐃᓴᓐᓯᓄᑦ ᐱᔪᓐᓇᐅᑎᓄᓪᓗ 

ᐊᑭᓖᒍᑎᒥᓂᕐᓄᑦ ᑐᕌᖅᑎᑕᐅᕙᑦᑐᑦ ᒐᕙᒪᒃᑯᑦ ᑮᓇᐅᔭᖁᑎᖏᓐᓄᑦ. ᐊᑭᖏᑦ ᓚᐃᓴᓐᓰ/ᐱᔪᓐᓇᐅᑏᑦ 

ᐊᒡᒍᖅᑕᐅᖃᑦᑕᕐᓂᐊᓕᖅᑐᑦ ᑮᓇᐅᔭᐃᑦ ᐃᓯᖅᐸᓪᓕᐊᔪᓄᑦ ᒐᕙᒪᒃᑯᓐᓄᑦ, ᖄᒃᑲᓐᓂᖓᒍᓪᓗ ᐊᑭᓕᕆᐊᓕᒃ, ᒪᓕᑦᑐᒍ 

183(1)(a) ᐱᖁᔭᕐᒥ, ᑐᕌᖃᑦᑕᕐᓂᐊᓕᖅᑐᑦ ᓄᓇᒦᖔᖅᑐᓂᒃ ᓄᖑᓗᐊᑦᑕᐃᓕᑎᑦᓯᓂᕐᒧᑦ ᑮᓇᐅᔭᓄᑦ 

ᓄᐊᑕᐅᕙᓪᓕᐊᔪᓄᑦ, ᐋᖅᑭᑦᑕᐅᓂᐊᖅᑐᖅ ᑕᕝᕘᓇ ᐱᖁᔭᖅᑎᒍᑦ. ᑖᓐᓇ ᖄᒃᑲᓐᓂᖓᒍᑦ ᐊᑭᓕᕆᐊᓕᒃ 

ᑭᖑᕝᕖᒍᑕᐅᔪᖅ, “ᑮᓇᐅᔭᕐᔪᐊᓕᓐᓄᑦ ᐊᑭᓕᖅᑕᐅᒋᐊᓕᓐᓂᒃ” ᐲᖅᑕᐅᖔᕐᓂᐊᓕᖅᑐᓂ. 

 

4) ᓂᕐᔪᑎᓂᒃ ᐊᖑᓇᓱᒍᓐᓇᕐᓂᕐᒧᑦ ᐱᓯᒪᒍᓐᓇᓂᕐᒧᓪᓗ ᐃᓱᓕᑦᑕᕐᕕᖃᖅᑎᑦᓯᓂᕐᒧᑦ ᑎᓕᓯᔾᔪᑎ 

ᑖᓐᓇ ᑎᓕᓯᔾᔪᑎ ᐋᖅᑭᑦᓯᒍᑕᐅᓯᒪᔪᖅ ᐅᓪᓗᑕᒫᑦ ᐊᖑᓇᓱᑦᑕᐅᒍᓐᓇᖅᑐᓂᒃ ᐃᓱᓕᑦᑕᕐᕕᖃᖅᑎᑦᓯᓂᕐᒥᒃ, ᐊᕐᕌᒍᑕᒫᑦ 

ᐊᖑᓇᓱᑦᑕᐅᒍᓐᓇᖅᑐᓂᒃ ᐃᓱᓕᑦᑕᕐᕕᖃᖅᑎᑦᓯᓂᕐᒥᒃ, ᐱᓯᒪᒍᓐᓇᓂᕐᒧᓪᓗ ᐃᓱᓕᑦᑕᕐᕕᖃᖅᑎᑦᓯᓂᕐᒥᒃ ᐃᓄᐃᑦ 



 

 

ᐊᓯᖏᓐᓄᑦ ᓲᕐᓗ ᖃᓪᓗᓈᓄᑦ ᐊᖑᓇᓱᑦᑎᓄᑦ ᐃᓚᖏᓐᓄᑦ ᓂᕐᔪᑎᓄᑦ. ᑖᒃᑯᐊ ᐃᓱᓕᑦᑕᕐᕕᐅᑎᑕᐅᔪᑦ 

ᐊᔾᔨᓴᐃᓐᓇᖏᑦ ᐱᑐᖃᕐᓃᑦᑐᑦ ᐱᖁᔭᕐᒥᒃ ᐊᐅᓚᑦᓯᔾᔪᑎᓂ. 

 

5) ᐊᖑᓇᓱᓐᓂᕐᒧᑦ ᐱᖁᔭᕐᒥᒃ ᐊᐅᓚᑦᓯᔾᔪᑏᑦ 

ᑖᒃᑯᐊ ᐱᖁᔭᕐᒥᒃ ᐊᐅᓚᑦᓯᔾᔪᑏᑦ ᐋᖅᑭᑦᓯᒍᑕᐅᔪᑦ ᓇᓗᓇᐃᖅᑕᐅᓯᒪᔪᓂᒃ ᐊᑐᐊᒐᕐᓂᒃ ᒪᓕᑦᑕᐅᒋᐊᓕᓐᓂᒃ 

ᐊᖑᓇᓱᑦᑎᓄᑦ, ᐃᓚᒋᔭᐅᓪᓗᑎᒃ: ᓱᓇᒃᑯᑖᓂᒃ ᖃᓄᐃᑦᑐᓂᒃ ᐊᑐᕆᐊᖃᙱᑦᑐᓂᒃ; ᓂᕐᔪᑎᓄᑦ ᑐᕌᖓᔪᓂᒃ 

ᐃᓱᓕᑦᑕᕐᕕᐅᑎᑕᐅᔪᓂᒃ ᓲᕐᓗ ᐃᓚᖏᓐᓂᒃ ᓇᓐᓄᑦᑕᐃᓕᒋᐊᖃᕐᓃᑦ; ᐊᑐᐊᒐᐃᑦ ᓂᕐᔪᑎᓂᒃ 

ᐃᓱᓕᑦᑕᕐᕕᖃᖅᑎᑕᐅᔪᓂᒃ; ᐃᓱᓕᑦᑕᕐᕕᐅᑎᑕᐅᔪᓂᒃ ᐊᖑᓇᓱᒍᓐᓇᓂᕐᒧᑦ ᐱᑕᖅᑕᐃᓕᕕᐅᑎᑕᐅᔪᓂ ᓄᓇᓂ; 

ᓱᒃᑯᔨᐊᖃᙱᓪᓗᓂ ᑐᖁᑦᓯᑦᓴᐅᑎᒋᖃᑦᑕᕆᐊᖃᕐᓂᖅ ᓂᕐᔪᑎᓂᒃ; ᑐᐊᕕᕐᓇᖅᑐᒃᑯᑦ ᑐᖁᑦᓯᒍᓐᓇᓂᕐᒧᑦ ᓂᕐᔪᑎᓂᒃ, 

ᒥᑭᒋᐊᕐᓂᓪᓗ ᖃᓄᐃᑦᑑᒋᐊᖃᕐᓂᖏᓐᓂᒃ ᒪᓕᑦᑐᒋᑦ ᐊᖏᖃᑎᒌᒍᑦ ᓄᓇᕐᔪᐊᒥ ᓱᒃᑯᔨᐊᖃᑦᑕᐃᓕᓪᓗᓂ 

ᒥᑭᒋᐊᕐᓂᐊᖃᑦᑕᓂᕐᒧᑦ ᐊᑐᐊᒐᕐᓂᒃ. 

 

6) ᓚᐃᓴᓐᓯᓄᑦ ᓂᕕᖓᑖᓄᓪᓗ ᐱᖁᔭᕐᒥᒃ ᐊᐅᓚᑦᓯᔾᔪᑏᑦ 

ᑖᒃᑯᐊ ᐱᖁᔭᕐᒥᒃ ᐊᐅᓚᑦᓯᔾᔪᑏᑦ ᐋᖅᑭᑦᓯᒍᑕᐅᔪᑦ ᐊᔾᔨᒌᙱᑦᑐᓂᒃ ᓚᐃᓴᓐᓯᓂᒃ, ᐱᔪᓐᓇᐅᑎᓂᒃ ᓂᕕᖓᑖᓂᓪᓗ 

ᑐᓂᔭᐅᒍᓐᓇᖅᑐᓂᒃ; ᐋᖅᑭᑦᓯᒍᑕᐅᔪᑦ ᐊᐅᓚᑕᐅᔾᔪᓯᖏᓐᓂᒃ ᑐᑦᓯᕋᐅᑕᐅᔾᔪᓯᖏᓐᓂᓪᓗ, ᐊᑐᓕᖅᑎᑕᐅᓗᓂ 

ᐱᔪᓐᓇᐅᑎᖃᕐᓂᖅ ᓯᕗᓪᓕᖅᐹᒥ ᕿᐱᓗᑦᓯᒍᓐᓇᕐᓂᒧᑦ ᐃᓗᓕᖏᓐᓂᒃ ᓄᓇᕗᒻᒥ ᓄᓇᑖᖅᓯᒪᓂᕐᒧᑦ ᐊᖏᕈᑎᓂ, 

ᐋᖅᑭᑦᓯᒍᑕᐅᓪᓗᑎᓪᓗ ᑐᓴᕆᐊᕐᕕᖃᕆᐊᖃᕐᓂᕐᒧᑦ ᖃᐅᔨᒃᑲᐃᒋᐊᖃᕐᓂᒧᓪᓗ ᒪᓕᒋᐊᓕᖏᓐᓂᒃ ᐃᓚᖏᓐᓄᑦ 

ᓚᐃᓴᓐᓯᓄᑦ/ᐱᔪᓐᓇᐅᑎᓄᑦ. ᐋᖅᑭᑦᓯᒍᑕᐅᔪᑦ ᐊᑐᕆᐊᑐᙱᓐᓂᖏᓐᓂᒃ ᐊᐅᓪᓚᖅᑎᑦᓯᓂᕐᒧᑦ ᐱᔪᓐᓇᐅᑎᓂᒃ 

ᒥᑭᔫᑎᓂᒃ ᓂᕿᓂᒃ ᐃᓚᖏᓐᓂᓪᓗ ᑮᓇᐅᔭᕐᔪᐊᓕᓐᓄᑦ ᐊᖑᔭᒥᓂᕐᓂᒃ, ᐋᖅᑭᑦᓯᒍᑕᐅᓪᓗᑎᓪᓗ 

ᖃᐅᔨᒃᑲᐃᒋᐊᖃᕐᓂᕐᒧᑦ ᒪᓕᒋᐊᓕᖏᓐᓂᒃ ᓯᖁᒥᑦᓯᔪᖃᖅᑐᒥᓂᐅᑎᓪᓗᒍ ᐱᖁᔭᕐᒥᒃ ᐊᓯᖏᓐᓂᓪᓘᓐᓃᑦ ᐱᖁᔭᕐᓂᒃ. 

 

7) ᐊᖑᓇᓱᕝᕕᑦᓴᐅᑎᓪᓗᒍ ᑎᓕᓯᔾᔪᑎ 

ᑖᓐᓇ ᑎᓕᓯᔾᔪᑎ ᐋᖅᑭᑦᓯᒍᑕᐅᔪᖅ ᒪᑐᐃᖃᑦᑕᕐᓂᖏᓐᓂᒃ/ᒪᑐᖃᑦᑕᕐᓂᖏᓐᓂᓪᓗ ᐊᖑᓇᓱᑦᑕᐅᒍᓐᓇᕐᓂᖏᑕ 

ᓂᕐᔪᑏᑦ. ᒫᓐᓇᐅᔪᖅ ᐱᖁᔭᕐᒥᒃ ᐊᐅᓚᑦᓯᔾᔪᑎᓂ ᒪᑐᔭᐅᓯᒪᖃᑦᑕᖅᑐᑦ ᐊᖑᓇᓱᑦᑕᐅᒍᓐᓇᕐᓂᖏᑦ ᐃᓘᓐᓇᑲᓴᖏᓐᓄᑦ 

ᓂᕐᔪᑎᓄᑦ ᐃᓄᐃᑦ ᐊᓯᖏᓐᓄᑦ ᓲᕐᓗ ᖃᓪᓗᓈᓄᑦ, ᐃᓚᖏᓐᓄᓪᓗ ᓂᕐᔪᑎᓄᑦ ᐃᓄᓐᓄᑦ. ᑖᓐᓇ ᑎᓕᓯᔾᔪᑎᐅᔪᖅ 

ᐲᖅᓯᒍᑕᐅᔪᖅ ᒪᑐᔭᐅᓯᒪᖃᑦᑕᕐᓂᖏᓐᓂᒃ ᐊᖑᓇᓱᕝᕕᐅᒍᓐᓇᕐᓂᖏᑦ ᓂᕐᔪᑎᓕᒫᓄᑦ ᐊᖑᓇᓱᑦᑎᓕᒫᓄᑦ. ᑭᓯᐊᓂ 

ᐊᒪᕈᕐᓄᑦ, ᒪᑐᐃᖓᖃᑦᑕᓚᖓᔪᖅ ᓯᑎᐱᕆ 1-ᒥᒃ ᒪᐃ 31-ᒧᑦ. 

 

8) ᖁᔭᓈᖅᑕᐅᓯᒪᔪᑦ ᐆᒪᔪᓕᕆᓂᕐᒧᑦ ᐱᖁᔭᕐᒥᒃ ᐊᐅᓚᑦᓯᔾᔪᑏᑦ 

ᑖᓐᓇ ᑎᓕᓯᔾᔪᑎᐅᔪᖅ ᖁᔭᓈᖅᓯᒍᑎᐅᔪᖅ 26-ᓂᒃ ᐱᑐᖃᕐᓂᒃ ᐱᖁᔭᕐᒥᒃ ᐊᐅᓚᑦᓯᔾᔪᑎᓂᒃ. ᐊᒥᐊᒃᑯᑑᓂᐊᖅᑐᑦ 

ᐱᖁᔭᕐᒥᒃ ᐊᐅᓚᑦᓯᔾᔪᑏᑦ ᓇᓐᓄᑦᑕᐅᒍᓐᓇᖅᑐᓂᒃ ᑭᒡᓕᓕᐊᖑᓯᒪᔪᓂᒃ ᐊᒻᒪᓗ ᓇᓗᓇᐃᖅᑕᐅᓯᒪᔪᑦ ᐱᖁᔭᕐᒧᑦ 

ᐊᐅᓚᑦᓯᔾᔪᑎᓄᑦ. 

 

9) ᖃᐅᔨᒃᑲᐃᒋᐊᖃᕐᓂᕐᒧᑦ ᐱᖁᔭᕐᒥᒃ ᐊᐅᓚᑦᓯᔾᔪᑏᑦ 

ᑖᒃᑯᐊ ᐱᖁᔭᕐᒥᒃ ᐊᐅᓚᑦᓯᔾᔪᑏᑦ ᓴᖅᑮᒍᑕᐅᔪᑦ ᑎᑎᖅᓯᖃᑦᑕᕆᐊᖃᕐᓂᕐᒥᒃ ᖃᐅᔨᒃᑲᐃᖃᑦᑕᕆᐊᖃᕐᓂᒥᓪᓗ 

ᓚᐃᓴᓐᓯᖃᖅᑎᓄᑦ/ᐱᔪᓐᓇᐅᑎᖃᖅᑎᓄᑦ, ᓇᓗᓇᐃᖅᓯᒋᐊᖃᕐᓂᕐᒧᑦ ᖃᐅᔨᓴᕋᑦᓴᓂᒃ ᓇᓗᓇᐃᕈᑎᓂᓪᓗ 

ᐊᑐᖅᑕᐅᒐᔭᖅᑐᓂᒃ ᓇᓗᓇᐃᖅᓯᒐᓱᐊᖅᑎᓪᓗᒋᑦ ᖃᓄᑎᒋ ᐅᑭᐅᖃᕐᓂᖏᓐᓂᒃ/ᐊᕐᓇᐅᒻᒪᖔᑦ/ᐊᖑᑕᐅᒻᒪᖔᑦ 



 

 

ᐱᕙᓪᓕᐊᔪᑦ ᑐᓴᒐᒃᓴᙳᖅᑎᑕᐅᔪᑦ ᐱᔭᐅᔪᓐᓇᖃᑦᑕᖅᑐᑦ ᐃᓄᒃᑎᑑᖓᓗᑎᒃ, ᖃᓪᓗᓈᑎᑐᑦ, ᐃᓄᐃᓐᓇᖅᑐᓐ ᐅᐃᕖᑎᑐᓪᓗ ᐅᕙᓂ, www.gov.nu.ca.  

News releases are available in Inuktitut, English, Inuinnaqtun and French on www.gov.nu.ca.  
Tuhaqtaghat ittut Inuktitut, Qablunaatitut, Inuinnaqtun Uiviititullu talvani www.gov.nu.ca.  
Les communiqués de presse sont disponibles en inuktitut, en anglais, en inuinnaqtun et en français à : www.gov.nu.ca. 

Communications 

ᓂᕐᔪᑏᑦ, ᖃᐅᔨᒃᑲᐃᖃᑦᑕᕆᐊᖃᕐᓂᕐᓗ ᐊᖑᔭᒥᓂᕐᓂᒃ ᓇᓪᓕᐊᓐᓂᑐᐃᓐᓇᖅ ᓂᕐᔪᑎᓂᒃ ᐋᖅᑭᑦᑕᐅᓯᒪᔪᖃᖅᑎᓪᓗᒍ 

ᖃᓄᑎᒋ ᐊᖑᓇᓱᕝᕕᐅᒍᓐᓇᕐᒪᖔᑕ. 

 

10) ᐊᑉᐸᓯᓐᓂᖅᓴᒃᑯᑦ ᐸᓯᔭᑦᓴᐅᑎᑦᓯᓂᕐᒧᑦ ᐊᑐᐊᒐᐃᑦ ᐱᖁᔭᖅᑎᒍᑦ ᐊᐅᓚᑦᓯᔾᔪᑏᑦ (ᐋᖅᑭᒋᐊᖅᑕᑦ) 

ᑖᒃᑯᐊ ᐋᖅᑭᒋᐊᖅᑕᐅᔪᑦ ᐊᑉᓯᓐᓂᖅᓴᒃᑯᑦ ᐸᓯᔭᑦᓴᐅᑎᑦᓯᓂᕐᒧᑦ ᐊᑐᐊᒐᐃᑦ ᐱᖁᔭᖅᑎᒍᑦ ᐊᐅᓚᑦᓯᔾᔪᑏᑦ, 

ᐋᖅᑭᑦᑕᐅᓯᒪᔪᑦ ᒪᓕᑦᑐᒍ ᐊᑉᐸᓯᓐᓂᖅᓴᒃᑯᑦ ᐸᓯᔭᑦᓴᐅᑎᑦᓯᓂᕐᒧᑦ ᐊᑐᐊᒐᐃᑦ ᐱᖁᔭᖓᑦ. ᐋᖅᑭᑦᓯᒍᑕᐅᓯᒪᔪᑦ 

ᐊᑭᓕᖅᑕᐅᖃᑦᑕᕆᐊᓕᓐᓂᒃ ᖄᒃᑲᓐᓂᖓᒍᓪᓗ ᐊᑭᓕᖅᑕᐅᒋᐊᓕᓐᓂᒃ ᓯᖁᒥᑦᓯᔪᖃᕐᓂᖅᑲᑦ ᐱᖁᔭᕐᒥᒃ ᐱᖁᔭᕐᒥᓪᓗ 

ᐊᐅᓚᑦᓯᔾᔪᑎᖏᓐᓂᒃ ᐱᓕᕆᕕᐅᔪᑦ ᓇᓗᓇᐃᖅᓯᓐᓂᖅᑲᑕ ᐊᑉᐸᓯᓐᓂᖅᓴᒃᑯᑦ ᓯᖁᒥᑦᓯᔪᒧᑦ ᐊᑭᓖᒋᐊᖃᕈᑎᒥᒃ 

ᑐᑭᓯᒋᐊᕈᑎᓂᓪᓗ. ᐱᓕᕆᐊᖃᕈᓐᓇᕐᓂᖅ ᓯᖁᒥᑦᓯᔪᖃᖅᓯᒪᑎᓪᓗᒍ ᓯᖁᒥᑦᓯᔪᒥᓂᕐᓄᑦ ᐊᑭᓖᒋᐊᖃᕈᑎᐅᔪᑦ 

ᑐᑭᓯᒋᐊᕈᑏᓪᓗ, ᐃᖅᑲᖅᑐᐃᕕᒃᑰᙱᖔᕐᓗᑎᒃ, ᕿᓚᒥᐅᓇᕐᓂᖅᓴᖅ ᐊᑭᑭᓐᓂᖅᓴᐅᓪᓗᓂᓗ. ᑕᐃᒪᐃᒻᒪᑦ 

ᐋᖅᑭᑦᑕᐅᓯᒪᔪᑦ ᐃᓚᒋᓕᐅᔾᔨᓯᒪᒐᓱᐊᖅᑐᑎᒃ ᐊᒥᓲᓂᖅᐹᖑᒐᓱᐊᖅᑐᓂᒃ “ᐸᐃᑉᐹᑎᒍᑦ” ᓯᖁᒥᑦᓯᒍᑕᐅᒍᓐᓇᖅᑐᑦ. 

ᐊᕙᑎᓕᕆᔨᒃᑯᑦ ᖃᐅᔨᓴᓚᐅᖅᑐᑦ ᐊᑭᓖᒋᐊᖃᕈᑕᐅᔪᓂᒃ ᐊᓯᖏᓐᓂ ᑲᓇᑕᒥ ᐊᕕᑦᑐᖅᓯᒪᓂᐅᔪᓂ, ᖃᑦᓯᐅᓂᖏᓪᓗ 

ᓯᕗᓪᓕᖅᐹᖅᓯᐅᑎᓂ ᐱᖁᔭᕐᒥᒃ ᐊᐅᓚᑦᓯᔾᔪᑎᓂ ᓇᓗᓇᐃᖅᑕᐅᓯᒪᔪᑦ ᒪᓕᑦᑐᒋᑦ ᑲᓇᑕᒥ ᐊᑭᓖᒋᐊᖃᕈᑕᐅᕙᑦᑐᑦ 

ᕿᑎᐊᓃᑦᑐᓂᒃ. ᖃᐅᔨᒪᓂᐊᖅᑯᑎᑦ ᐃᓚᖓᓂ 183(1)(b) ᐱᖁᔭᕐᒥ ᒪᓕᑦᑕᐅᒋᐊᓖᑦ ᐊᑭᓖᒋᐊᖃᕈᑕᐅᔪᑦ 

ᖄᒃᑲᓐᓂᖓᒍᓪᓗ ᐊᑭᓕᕆᐊᓖᑦ ᓯᖁᒥᑦᓯᔪᖃᖅᑐᒥᓂᐅᑎᓪᓗᒍ ᐱᖁᔭᕐᒥᒃ ᑐᕌᖅᑎᑕᐅᖃᑦᑕᕆᐊᓖᑦ 

ᓄᓇᒥᐅᑕᓕᕆᓂᕐᒧᑦ ᓄᖑᓗᐊᑦᑕᐃᓕᑎᑦᓯᓂᕐᒧᑦ ᑮᓇᐅᔭᐃᑦ ᓄᐊᑕᐅᔪᓄᑦ. 


